
KREDIT SHARTNOMALARIGA O‘ZGARTIRISH VA QO‘SHIMCHALAR KIRITISH
(RESTRUKTURIZATSIYA) TARTIBI

1. Umumiy qoidalar

1.1. Ushbu tartib O‘zbekiston Respublikasi Markaziy bankining “Bank xizmatlari iste’molchilari
bilan o0‘zaro munosabatlarni amalga oshirishda tijorat banklari faoliyatiga qo‘yiladigan minimal
talablar to‘g‘risida”gi Nizomi (ro‘yxat ragami 3030, 2018-yil 2-iyul) hamda mazkur Nizomga
O‘zbekiston Respublikasi Adliya vazirligi tomonidan 2025-yil 28-oktabrda 3030-11-son bilan
ro‘yxatdan o‘tkazilgan qo‘shimcha va o‘zgartirishlarga muvofiq ishlab chigilgan.

1.2. Ushbu tartib tijorat bankida kredit shartnomalariga o‘zgartirish va qo‘shimchalar kiritish,
ya’ni restrukturizatsiya jarayonini amalga oshirish tartibini belgilaydi.

1.3. Tartibning maqgsadi qarzdorlarning moliyaviy barqarorligini tiklash, kredit portfeli sifatini
yaxshilash va kredit risklarini maqbul darajada boshqarishni ta’minlashdan iboratdir.

1.4. Tartib bankning barcha filiallari, kredit bo‘limlari, risk-menejment bo‘limi, huquqiy bo‘limi
hamda boshqa tegishli bo‘linmalari uchun majburiydir.

2. Arizalarni qabul qilish tartibi

2.1. Restrukturizatsiya jarayoni mijozning ariza topshirishi bilan boshlanadi. Ariza bank filialiga
shaxsan, elektron raqamli imzo orqali elektron shaklda yoki pochta orqali yuborilishi mumkin.
2.2. Arizaga mijozning restrukturizatsiya so‘rash sabablari ko‘rsatilgan izoh, moliyaviy holatni
tasdiglovchi hujjatlar, jismoniy shaxslar uchun daromad va xarajatlar to‘g‘risidagi ma’lumotlar,
yuridik shaxslar uchun so‘nggi olti yoki o‘n ikki oylik moliyaviy hisobotlar, shuningdek
ta’minotga oid hujjatlar ilova qilinadi. -

2.3. Ariza kredit bo‘limi tomonidan ro‘yxatga olinadi va mijozga bu haqda xabar beriladi.

3. Dastlabki ko‘rib chigish tartibi

3.1. Kredit bo‘limi arizani uch ish kuni davomida dastlabki ko‘rib chiqadi.

3.2. Dastlabki ko‘rib chigish jarayonida arizaning to‘g‘ri to‘ldirilganligi, hujjatlarning yetarliligi,
mijozning kredit tarixi va to‘lov intizomi o‘rganiladi.

3.3. Agar zarur hujjatlar yetishmasa, mijozga ikki ish kuni ichida tegishli xabar yuboriladi.

3.4. Dastlabki ko‘rib chigishdan o‘tgan ariza moliyaviy tahlil bosqichiga o‘tkaziladi.

4. Moliyaviy tahlil o‘tkazish tartibi

4.1. Moliyaviy tahlil jarayonida mijozning to‘lov qobiliyati, mavjud qarz yuki, pul ogimlari, biznes
faoliyati dinamikasi, ta’minotning qiymati va kredit risklari o‘rganiladi.

4.2. Tahlil natijalari asosida moliyaviy xulosa tayyorlanadi.

4.3. Tayyorlangan xulosa restrukturizatsiya komissiyasiga taqdim etiladi.



5. Restrukturizatsiya komissiyasida ko‘rib chiqish tartibi

5.1. Restrukturizatsiya komissiyasi kredit bo‘limi boshlig‘i, risk-menejment bo‘limi vakili,
huqugiy bo‘lim vakili va zarur bo‘lganda boshqa mutaxassislardan iborat tarkibda ishlaydi.
5.2. Komissiya arizani besh-o°n ish kuni davomida ko‘rib chigadi.
5.3. Komissiya quyidagi qarorlardan birini qabul qgiladi:
 restrukturizatsiyani ma’qullash;
o restrukturizatsiyani rad etish;
e qo‘shimcha hujjatlar talab etish;
e boshga mos variantni taklif etish.
5.4. Komissiya qarori bayonnoma bilan rasmiylashtiriladi.

6. Qo‘shimcha kelishuvni rasmiylashtirish tartibi

6.1. Komissiya tomonidan ma’qullangan arizalar bo‘yicha kredit shartnomasiga qo‘shimcha
kelishuv uch ish kuni ichida tayyorlanadi.

6.2. Qo‘shimcha kelishuvda kreditning qaytarish muddati, foiz stavkasi, to‘lov jadvali, imtiyozli
davrlar, ta’minotga oid o‘zgarishlar va boshqa kelishilgan shartlar aks ettiriladi.

6.3. Qo‘shimcha kelishuv mijoz tomonidan imzolangach, bankning axborot tizimlariga tegishli
o‘zgartirishlar kiritiladi.

6.4. Rasmiylashtirilgan hujjatlar kredit ishiga tikiladi.

7. Monitoring tartibi

7.1. Restrukturizatsiya qilingan kreditlar bo‘yicha alohida monitoring yuritiladi.

7.2. Mijozning to‘lov intizomi har oyda tahlil gilinadi.

7.3. Talab etilgan hollarda mijoz bilan qo‘shimcha suhbat o‘tkaziladi va risk darajasi gayta
baholanadi.

7.4. Monitoring natijalariga ko‘ra zarur choralar ko‘riladi.

~~

8. Risklar va ularni boshqarish

8.1. Restrukturizatsiya jarayonida kreditning qay‘tmaslik ehtimoli, mijozning moliyaviy
barqarorligining tiklanmasligi, ta’minotning yetarlicha baholanmasligi va iqtisodiy omillardan
kelib chiqadigan yo‘qotishlar yuzaga kelishi mumkin.

8.2. Risklarni kamaytirish maqsadida moliyaviy tahlilning to‘liq o‘tkazilishi, ta’minotning real
qiymati baholanishi va muntazam monitoring yo‘lga qo‘yilishi zarur.

9. Yakuniy qoidalar

9.1. Ushbu tartib bank boshqaruvi tomonidan tasdiglangan kundan boshlab kuchga kiradi.

9.2. O‘zbekiston Respublikasi Markaziy bankining yangi talab va ko‘rsatmalari e’lon gilinganida
ushbu tartib qayta ko‘rib chiqiladi.

9.3. Bankning barcha bo‘limlari mazkur tartibda belgilangan talablarga rioya etishi shart.

